[image: image1.png]1M,

THIRD MILLENNIUM

MINISTRIES

Biblical Education. For the World. For Free.




	Ushaka amashusho, imboneza masomo n’ibindi bikoresho wasura urubuga nkoranyambaga Third Millennium Ministries kuri thirdmill.org.



   Umubyeyi Aburahamu


© 2012 by Third Millennium Ministries

Amabwiriza yose agomba kubahirizwa.  Nta gice cyizi nyigisho kigomba kwongera gukorwa mu buryo ubwo aribwo bwose  hagamijwe inyungu, uretse, gukoresha amagambo make mu rwego rwo kuzivugurura, ibitekerezo cyangwa kuzigisha udafite uruhushya  rwabazanditse , Third Millennium Ministries, Inc., P.O. Box 300769, Fern Park, Florida 32730-0769.
                           IBYEREKEYE Third Millennium Ministries

Watangiye 1997, Third Millennium Ministries akaba ari umuryango wa Gikristo udaharanira inyungu wita ku gutanga Inyigisho za Bibiliya ku Isi kandi ku Buntu. Mu gusubiza iki cyifuzo kinini mu rwego rw’isi, inyigisho z’ubuyobozi bwa  gikristo bushingiye kuri Bibiliya,  turubaka imfashanyigisho zoroshye,inkunga, Gahunda y’ inyigisho mu mashusho zikoreshwa mu manama ziri mu ndimi eshanu  (Icyongereza,Ikiyapani, Ikirusiya, Igishinwa cy’Abamadarini n’Icyarabu)  kandi zikwirakwizwa ku buntu ku bazikeneye, cyane cyane abayobozi b’amatorero badashobora kubona  cyangwa  bagize amahirwe yo  kwiga mu buryo busanzwe. Amasomo yose yanditswe, ateguwe kandi asohoka ari kumwe, yanditswe mu buryo busa kandi bwemejwe n’Umuyoboro w’Amateka (History Channel)©. Ubu buryo ntagereranwa kandi budahenze bwo kwigisha abayobozi b’Itorero bwagaragaye ko ari ingenzi mu isi yose. Twahawe igihembo cyitiriwe Telly (Telly Awards) kubera gusohora amavidewo yigisha kandi agaragara. Izi gahunda z’ amasomo zigishwa mu bihugu birenze 150. Inyigisho za Third Millennium ziboneka mu buryo bwa DVD, inyandiko, urubuga nkoranyambaga, Ibiganiro bya Televiziyo binyuze ku cyogajuru (satellite) no mu biganiro binyuzwa kuri Radiyo na Televisiyo.
Ukeneye ibindi bisobanuro byerekeranye n’umurimo wacu n’uko nawe wabigiramo uruhare, wasura urubuga rwacu http: // thirdmill.org.

Ibirimo
I. Iriburiro
1
II. Imiterere mvanganzo
1
A. Itangiriro








2
B. Aburahamu








3
III. Intego z’ibanze
6
A. Umurongo ufungura







6

B. Kwagura







            7
1. Ubuntu bw’ Imana






8

2. Kumvira kw’ Aburahamu





9
3. Imigisha y’ Aburahamu




            10
4. Imigisha inyura muri Aburahamu




11
IV. Umusozo
12
IRIBURIRO
Twese tuzi ko hari itandukaniro mu buryo bunyuranye hagati y’ ibihugu ku Isi. Byose bigiye bigira uduce twabyo bwite, amatsinda  y’ amoko yihariye n’imico yihariye. Nyamara hari ikintu byibura ibihugu byinsi bigiye bisangira: twese dufite amateka y’uko ibihugu byacu byagiye bitangira. Benshi muri twe  bakunda kumva ibyerekeranye n’ ubwitange n’ ibigwi by’abahanze ibihugu byacu.Tujya turirimba ibisingizo by’ubutwari bwabo. 

          Kuki dukundwakaza kandi  tukanasakaza amateka y’ inkomoko cyane? Kuki iki ari igice cy’ ingenzi hafi muri muri umuco runaka? 

        Nibyo, hari impamvu byibura zigera kuri ebyiri.  Ku ruhande rumwe, tuvuga ibyerekeranye n’ inkomoko  z’ ibihugu byacu mu buryo bw’ uruhererekane kuva kubatubanjirije. Tuba dushaka ko abana bacu bibuka amavu n’amavuko yabo, aho bakomoka. Ariko ku rundi ruhande, tuba kandi dushaka kwibuka abantu b’ intangarugero barangaje imbere ibihugu byacu mu bihe byashize kugira ngo bidufashe kubona icyerekezo cy’ ejo hazaza. 

Nibyo, ibintu nk’ ibi byari ukuri no ku bwoko bw’ Imana bwo mu Isezerano rya Kera.  Abisirayeli ba mbere bahaga agaciro inkuru z’ amateka yabo,  maze bakazihererekanya kubera izo mpamvu ebyiri. Bavugaga ibyerekeranye  n’ abasekuruza babo kugura ngo bahore bazirikana ibyabaye kera bityo ibintu bikomeye byagiye bigerwaho bye kwibagirana. Ariko nanone bahererekanyaga ayo mateka kugira ngo bahore biyibutsa icyerekezo cy’ahazaza bagomba gukurikira. 
 Iri ni isomo rya mbere mu matsinda yacu, tukaba twararyise, Umubyeyi Aburahamu. Muri iri tsinda tuzasuzuma inkuru abisirayeli bambere bavugaga ku byerekeye Aburahamu, sekuruza wabo ukomeye. Tuzabona kandi ko Mose yanditse ayo mateka mu gitabo cy’ Itangiriro kugira ngo abisirayeli bo mugihe cye bajye bibuka ibyahise, kandi babe bakumva neza ahazaza heza Imana ibabikiye.  
 Iri ni isomo rya mbere mu masomo atatu agize iri tsinda, tukaba twararyise “Ubuzima bw’Aburahamu: Imiterere n’ibirimo.” Muri iri somo tuzareba incamake yacu y’ibyerekeranye n’ ubuzima bw’ Aburahamu twibanda ku miterere n’ibigize ibice by’Itangiriro bimuvugaho. Ni gute Mose yagiye ashyira mu byiciro inyandiko ze  ku buzima bw’aburahamu? Ni  ibiki byibanzweho muri ibi bice? 
            Tuzasuzuma imiterere n’ibigize ubuzima bw’Aburahamu mu bice bibiri: icya mbere, tuzareba imitere y’ibyanditswe muriki gitabo. Ubwa  kabiri, tuzasuzuma intego nyamukuru z’ ibi bika. Reka tubanze kureba imiterere mvanganzo y’ ubuzima bw’ Aburahamu.
IMITERERE Y’ IMYANDIKIRE

Igihe cyose iyo twiga ku bice by’ ibyanditswe nk’ ibyerekeranye n’ubuzima bw’ Aburahamu byibanda cyane cyane ku kubara inkuru, tugomba kwibuka ko abanditsi ba Bibiriya bakoze ibirenze kutumenyesha kusa ukuri ku byabaye kera. Kuko Umwuka Wera yabayoboye kuba  intumwa z’ Imana, amateka banditse yari ukuri gusesuye. Umwuka wera yabayoboye mu gusubiza ibibazo by’abantu bandikiraga, ibitabo abanditsi ba Bibiliya bandikaga  ku mateka bita ku basomyi mu bitekerezo byabo. Bateguye  inkuru ku buryo ziba iz’ ingirakamaro ku buzima bw’abantu bari bandikwe. 
             Mu gihe dusoma ibyanditswe ku buzima bw’Aburahamu mu Itangiriro, dushobora kwemeza tudashidikanya ko izi nkuru zidata zidatandukira ukuri kw’ ibyabaye ku buzima bw’Aburahamu. Ariko kugira ngo twumve uburyo izi nkuru zakoraga ku buzima bw’abasomyi ba mbere ba Mose, tugomba no kumenya uburyo igitabo cy’ Itangiriro kibara inkuru zerekeranye n’ubuzima bw’Aburahamu. Bumwe mu buryo ngenderwaho dushobora kumva uko Abrahamu yanditsweho, ni ugusuzuma imiterere y’ imyandikirwe ku buzima bw’Aburahamu mu gitabo cy’ Itangiriro.
             Tuzasuzuma imiterere y’ imyandikire k’ ubuzima bw’ Aburahamu mu buryo bu biri.  Mu buryo bwa mbere, tuzagararagaza inchamake y’ igitabo cy’ Itangiriro cyose, tunarebe uburyo amateka y’ Aburahamu agaragazwa neza mu gitabo cy’ Itangiriro. Mu buryo bwa kabiri, tuzareba imiterere y’ inkuru zivuga ku buzima bw’Aburahamu. Reka dutangizanye incamake y’igitabo cyose cy’ Itangiriro.
Itangiriro
Uko ibinyejana byagiye bihita, abasesenguzi batandukanye bagiye bumva uko igitabo cy’ Itangiriro kivuga kuri buri wese mu buryo butandukanye. Uburyo bumwe bwabaye kugabanyamo igitabo cy’Itangiriro ibice cumi bishingiye kucyo bise” ibisekuruza “cyangwa imirongo ya” toledot” igenda igaragara ahatandukanye mu gitabo cy’ Itangiriro. Twakwemeza nanone ko iri sobanura rigari rigaragaza akamaro gatandukanye.Ariko twatekereje ko mu yandi matsinda byafasha kurushaho tugabanyije igitabo cy’Itangiriro mo ibice bitatu by’ ingenzi: Amateka y’ inkomoko y’ibiriho mu Itangiriro 1:1–11:9; Umusekuruza wa mbere: Itangiriro 11:10–37:1; n’Amateka y’abasekuruza bakurikiyeho Itangiriro 37:2–50:26.  
             Amateka ya mbere yo mu Itangiriro 1:1–11:9 agaragaza iby’ ukuri kw’Imana kubyerekeranye n’inkomoko y’ isi. Avuga ibyerekeranye n’ iremwa, guta umurongo kw’ ibyaremwe no kongera guhindura bushya ibyaremwe biciye mu mwuzure w’ isi yose. Kandi anaremye mu buryo bugaragaza ko afitanye isano n’amateka ya mbere yahagana mu burasirazuba. 

Mu Itangiriro, Amateka y’umusekuruza akurikiraho: Itangiriro 37:2–50:26 avuga ku mateka ya Yozefu.  Atangirana n’ inkuru z’amakimbirane hagati ya Yozefu n’abavandimwe be, akavuga n’ ibyerekeye guhabwa ubutware kwa Yozefu mu gihugu cy’ Egiputa (Misiri), nyuma akavuga n’ ibyerekeye kwiyunga kwa Yozefu n’abavandimwe be.  Abenshi mu basesengura  izi nkuru ndende, zibumbiye hamwe, zivuga kuri Yozefu bazise “novella”. 
                 Hagati y’ ibi byiciro bibanza n’ ibiheruka hari Itangiriro 11:10–37:1. Ibi bice birimo amateka y’umusekuruza wa mbere, inkuru nyinshi zerekeranye na se wa b’abisiraheri wa mbere. Muri iri tsinda, twibanda cyane, ku gice cyo hagati cy’ Itangiriro. Mu buryo rusange, amateka y’ umusekuruza wa mbere agabanyijemo ibice bibiri: ubuzima bw’ Aburahamu 11:10–25:18 n’ubuzima bwa Yakobo 25:19–37:1. Uko kwerekana aba babiri gusa gushobora gutangaza kuko mu byanditwe twumva kenshi havugwa abasekuru ba mbere batatu: Aburahamu, Isaka na Yakobo. Bityo hagombye gotegerezwa mu byukuri ko izi nkuru zivuga ku batatu, bwa mbere zikatubwira ibyerekenye n’ Aburahamu, zigakurikizaho Isaka hanyuma Yakobo. Ariko mu byukuri nta gice cy’ amateka y’ abasekuruza ba mbere yibanda  kuri Isaka nk’ umuntu w’ingenzi. Ahubwo afasha gusa nk’ umuntu uhuza bariya babiri. Avugwa ubwa mbere nk’ugize igice cy’ ubuzima bw’ Aburahamu, hanyuma nk’ igice cy’ ubuzima bwa Yakobo. Kubwo izo mpamvu amateka y’ abasekuruza ba mbere mu by’ ukuri agabanyijemo ibice bibiri gusa: ubuzima bw’ Aburahamu, hanyuma ubuzima bwa Yakobo. Twebwe icyo twibandaho muri iri iki gika ni igice cya mbere cy’ umusekuruza wa mbere uri mu nkuru ya Mose ari cyo twise « Umubyeyi Aburahamu ». Reka turebe gato ku miterere y’ ubuziama bw’Aburahamu nkuko bugaragara mu Itangiriro 11:10–25:18.

Aburahamu
Ubwo tumaze kureba aho iby’ubuzima bw’ Aburahamu bigaragara mu gitabo cy’Itangiriro, twagaruka  ku’ isomo ryacu: imiterere y’ ubuzima bw’Aburahamu mu Itangiriro 11:10–25:18. Kugira ngo tubashe kwiga neza ku buzima bw’Aburahamu, tuzita kuri ibi bice mu nzego ebyiri: mu ruhande rumwe, tuzagaragaza gusa amatsinda y’ ibanze cyangwa ibihe by’ubuzima bw’Aburahamu, mu rundi ruhande tuzasuzuma uburyo ibi bice bitandukanye biteguye mu nkuru z’Aburahamu dusanga mu Itangiriro. Reka tubanze tuagaragaze amatsinda y’ ibanze cyangwa ibice by’ ubuzima bw’ Aburahamu.
Mose yanditse ku buzima bw’Aburahamu mu bice by’ingenzi cumi nabirindwi:
1. Bwambere umuryango w’ Aburahamu watoneshejwe (11:10-26), urutonde rugaragaza umurage w’umuryango w’ Abuarahamu.

2.  Igice kivuga kuri Aburahamu agira amakemwa (11:27-32), urutonde rwa kabiri rugaragaza urugendo rw’ Aburahamu na se Tera.
3. Aburahamu yimukira i Kanani (12:1-9), inkuru yo guhamagarwa kwa mbere kw’ Aburahamu n’urugendo rwe ajya mu gihugu cy’ isezerano. 
4. Gutabararwa kw’ Aburahamu mu Egiputa (12:10-20), igihe Aburahamu yari muri Egiputa maze Imana ikamutabara 
5. Amakimbirane y’ Aburahamu na Loti (13:1-18), inkuru z’ ubushyamirane bw’abagaragu b’ Aburahamu n’aba Loti.
6.  Aburahamu akiza Loti ( 14:1-24), igihe Aburahamu yatabaraga ajya gukiza Loti abami baribamufashe 
7. Isezerano ry’ Aburahamu (15:1-21), inkuru z’ukuntu Imana yasezeranyije Aburahamu ko azagira urubyaro rwinshi n’ubutaka bw’iteka ryose. 

8. Kugwa kw’ Aburahamu na Hagari (16:1-16), igihe Aburanhamu yabyaranaga umwana, Ishimaheli, n’umujakazi wa Sara.

9. Amasezerano y’ ibyo Aburahamu yasabwaga (17: 1-27), ibyerekeranye n’ isezerano ryibutsaga Aburahamu ko agomba kwitondera amategeko y’Imana.

10. Ibyo i Sodomu na Gomora (18:1– 19:38), inkuru z’ irimbuka rya Sodomu na Gomora n’ ikizwa rya Loti.

11. Aburahamu asabira Abimeleki (20:1-18), igihe Aburahamu yasengeraga Abimeleki, umunyapalesitina.
12. Abahungu ba Abarahamu, Isaka n’Ishimayeli (21:1-21), inkuru zo kuvuka kwa Isaka n’iyirukanwa rya Ishimayeli mu muryango wa Aburahamu.
13. Amasezerano Aburahamu yagiranye na Abimeleki (21:22-34), igihe Aburahamu yagiranaga amasezerano na Abimeleki ku butaka n’amazi. 
14. Ukugeragezwa kw’ Aburahamu (22:1-24), inkuru izwi cyane yerekeye igihe Imana yategegaka Aburahamu gutamba umwana we Isaka.
15. Ubutaka bw’ Aburahamu bwo guhambamo (23: 1-20), inkuru z’urupfu rwa Sara no kugura ubutaka bwo guhambamo.
16. Iby’ umugore w’ umuhungu w’ Aburahamu, Isaka (24:1-67), igihe Rebeka yabaga umugore wa Isaka.
17. Hanyuma, urupfu rw’ Aburahamu n’umuragwa (25: 1-18), inkuru zirangiza iby’ Aburahamu n’izivuga iby’urubyaro rwe. 
Nkuko tubibona, inkuru z’ ubuzima bw’Aburahamu zikurikiza umurongo w’ ibyagiye bimubaho n’ uko byagiye bikurikirana mu buzima bwe. Inkuru zitangirana na we ari umwana uri munsi y’amategeko ya se, zikarangiza zivuga iby’uko Aburahamu yageze mu zabukuru n’ iby’ urupfu rwe. Rimwe na rimwe habaho kwibeshya no kuvanga ibihe by’ubuzima bw’ Aburahamu. Ariko tubigereranyije n’ibindi bice byo mu Isezerano rya Kera, ubuzima bw’ Aburahamu bugizwe n’ibika bigabanyije mu bice cumi na birindwi. Buri gace ko muri ibi bice giteye ku buryo kibara inkuru z’ ibyabaye ku buzima bw’ Aburahamu kikanigisha ab’ Ibisiraheli ba mbere Mose yari ayoboye amasomo y’umwihariko. Nkuko Mose yari abayoboye kuva mu Egiputa bajya mu gihugu cy’ isezerano, buri gace ko muri ibi bice kari gafite byinshi byo kubungura mu mibereho yabo kimwe nuko gifite byinshi kitwungura mu mibereho yacu uyu munsi.
Ubwo tumaze kugaragaza ibice bigize ubuzima bw’ Aburahamu, dushobora noneho gucukumbura uburyo ibi bice byibumbira hamwe. Ni gute inkuru z’ Aburahamu zihuzwa? Ni ubuhe buhanga bubishyira mu buryo? Mu buryo bworoshye, ibice bigize ubuzima bw’ Aburahamu bigizwe n’ibice bigaragaiye ingingo zihariye kandi ibyo bice bikora inzego eshanu zigiye zifitanye isano.  
Ubwa mbere, nkuko dushobora gutekereza ku buzima bw’ umusekuruza wa mbere, inyandiko ya Mose itangizanya ubuzima Aburahamu yabayemo n’ uburyo yabanyemo n’Imana. Iki gice kirimo: umuryango w’ Aburahamu utoneshwa, intege nke ze, no kwimuka kwe ajya i Kanani; ibi bice bisobanura uburyo Aburahamu yinjiye mu mubano udasanzwe n’Imana. Yibanda cyane cyane ku mateka y’umuryango we no kwimuka kwe kwa mbere mu gihugu cy’ isezerano.

Agace ka kabiri k’ibice bigize ubuzima bwa Aburahamu kibanda ku imibanire ya mbere y’ Aburahamu n’abandi bantu mu Itangiriro 12:10 nubwo 14:24. Harimo uko yatabawe mu Egiputa, amakimbirane hagati ye na Loti, n’uburyo yatabaye Loti. Ibi bice birasa kuko byose byibanda cyane cyane kuri Aburahamu, uburyo yahuye n’abandi bantu, imikoranire ye n’abategetsi b’ayandi moko atandukanye. Muri ibi bice tubona mo cyane cyane ibya Aburahamu na Farawo umwami wa Egiputa, umuhungu wabo Loti, ibyo gutera kw’abami, iby’umwami w’ i Sodoma n’ibya Merikisedeki umwami w’i Salemu. 


Igice cya gatatu ari nacyo cyo hagati cyibanda ku masezerano y’ imibanire y’ Aburahamu n’Imana mu Itangiriro 15:1–17:2. Iki gice cy’ubuzima cy’uyu musekuruza, kigizwe n’inzego eshatu: amasezerano y’ Aburahamu, uburyo yatsinzwe igihe yaryamanaga na Hagari, n’ibyo Aburahamu yasabwe gukora.  


Igice cya kane kiboneka mu Itangirio 18:1–21:34, kigaruka ku buryo Aburahamu yongeye guhura n’abandi .Ibi bice birahuye koko byose byibanda k’uburyo Aburahamu yahuye n’andi moko. Ibi bice bivuga iby’ Aburahamu avuga ibyerekeye Sodoma na Gomora. Tubonamo iby’ Aburahamu na Abimeleki, iby’ Aburahamu n’abahungu be Isaka na Ishimaheli, n’iby’ amasezerano hagati y’ Aburahamu na Abimeleki. Ibi bice bikomeza bigaragaza iby’ Aburahamu na Loti n’umuryango we, bivuga kandi ibye na Sodomu na Gomora, n’iby’umufirisitiya Abimeleki.
            Nkuko dushobora kubitekereza, igice cya gatanu ari n’icyanyuma cy’ubuzima bwa Aburahamu mu Itangiriro 22:1–25:18, kivuga ibyerekeranye n’iherezo rya Aburahamu, n’iby’urubyaro rwe. Kivuga uburyo Imana yagerageje Aburahamu.Kivuga iby’uko Aburahamu yaguze ubutaka bwo guhambamo. Kivuga iby’ uko Aburahamu yashyingiye umuhungu we. Kinavuga iby’ urupfu rw’ Aburahamu. Iki gice kibanda ku by’ umugore w’ Aburahamu n’umuhungu we Isaka (umuragwa nyakuri w’ ibya Aburahamu) n’ ibyo uko bahawe icyubahiro kirenze abandi bagore b’Aburahamu n’abahungu babo 
               Kubera ko ibi bice bigize ubuzima bw’ Aburahamu bigiye byigenga, iyo abantu basomye ubwa mbere inkuru za Aburahamu, batangira gusa n’abavanga vanga ibyabaye kuri Aburahamu uko byagiye bikurikirana. Basoma inkuru Mose yanditse kuri Aburahamu nkaho atazishyize kuri gahunda akurikije uko zagiye zikurikirana. N’ubwo hasa nkahariho urujijo, mu byukuri inkuru z’ Aburahamu zigabanyijemo ibice byose bihujwe n’intego imwe. Ibi bice byacu bitanu byibumbiye hamwe bigaragaza uburyo Mose yateguye ibyo yajyaga kuvuga kuri Aburahamu. Mu buryo bwagutse, inkuru z’ Aburahamu ziteguye mu buryo bw’amatsinda agiye afitanye isano. Buri gice kigiye kigirana isano na kigenzi cyacyo mu itsinda. 

Mu Itangiruro 11:10–12:9, tubona ko hibanda ku mateka y’ umuryango wa Aburahamu n’imibanire ye n’Imana .Mu gihe iki gice cy’Itangiriro 22:1–25:18 cyibanda ku bihe byanyuma by’ Aburahamu n’ iby’ urubyaro rwe.
Ibirenze ibi, igice cya kabiri cy’ ubuzima bw’ Aburahamu kigizwe n’ibice bisobanura uguhura kw’ Aburahamu n’ayandi moko y’ibindi bihugu. Mu buryo busa n’ubugaruka ku byavuzweho mu gice cya kabiri, igice cya kane nacyo kigaruka ku ngero z’uburyo Aburahamu yahuye n’abandi bantu. 
Hanyuma, hagati mu buzima bw’ Aburahamu, hari ibice bitatu bisa n’ibigaragara byibanda ku masezerano y’ Imana n’Aburharamu. Ibi bice bihurira hamwe maze bigasobanura isano ry’amasezerano Imana yagiranye n’Aburahamu n’abamukomotseho. 

Ishusho y’ibi bice igaragaza ko Mose yandikanye ubushishozi.Yanditse ibyerekeye iby’ubuzima bwa sekuruza w’Abisraheli k’uburyo bugaragaza ko mu byamubayeho hari ibigomba kwitabwaho cyane: gutoranywa kw’ Aburahamu mu guhabwa umugisha n’umuragwa nyakuri w’ ibye, uguhura kw’ Aburahmu n’abandi kwa mbere n’ukwakurikiyeho n’ isezerano ry’ Imana yagiranye n’Aburahamu.Nkuko tuza kubibona, ibi byanditswe biremye kuburyo busubiza ibibazo by’abisiraheli aribo Mose yandikiraga izi nkuru bwa mbere.Ubuzima bw’ Aburahamu bwigishaga Abisiraheli ko bagomba kugera ikirenge mu cy’ Aburahamu igihe Mose yabayoboraga bajya mu gihugu cy’ isezerano. Uko dukomeza kwiga kuri iki gice cy’Itangiriro, tuzakomeza tubona icyo ibi byanditswe byari bigamije kwigisha.
Ubwo tumaze kubona uno muteguro mugari w’ubuzima bw’ Aburahamu, twagaruka ku ngingo yacu ya kabiri y’ isomo ryacu ku miterere n’ibigize ubuzima bw’ Abuarahmu: intego y’ ibanze yo mu Itangiriro 11:10–25:18. Nubwo hari uburyo bwinshi twasobanura ibigize ibi bice, tuzabona ko uburyo twatekereje gusobanuramo bwegera intego z’ ibanze z’ ibi bice. 
INTEGO Z’IBANZE
Ntawashidikanya ko, biruhije gusobanura intego z’ ibanze zigize buri gice cy’ubuzima bw’ Aburahmu kigiye kiba kirekire kandi kiruhije. Birumvikana ko bidashoboka kuvuga kuri buri ngingo cyangwa intego zigaragara muri ibi bice. Ariko birashoboka kurobanura ingingo zitandukanye mu nkuru kurusha izindi. Nkuko tuza kubibona, intego z’ ibanze muri ibi bice zibumbira hamwe inkuru z’ ubuzima bw’ Aburahamu, zinadufasha kumva ibitekerezo by’ ingenzi Mose yashakaga ko abasomyi be ba mbere b’abisiraheli bigira ku buzima bw’ Aburahamu. Hejuru y’ ibyo, tubona na none ko, muri izi ntego z’ ibanze, hari icyo Imana yashakaga ko iki gice cy’ ibyanditswe kitwigisha.

Tuziga intego z’ ingenzi z’ubuzima bw’ Aburahamu mu buryo bubiri: ubwa mbere, tuziga imirongo ifungura intego enye z’ ibanze z’ ubuzima bw’ Abrahamu. Ubwa kabiri, tuzacukumbura izi ntego zisobanurwa mu bice byose by’ubuzima bw’ Aburahamu.  Reka tubanze tugaruke ku mirongo ifungura intego z’ inkuru z’ Aburahamu. 
Umurongo ufungura
Ndahamya ko mu itangira ry’ inkuru z’ ubuzima bw’ Aburahamu, tubona Imana ihamagara Aburahamu mu Itangiriro 12:1-3. Mu gihe Aburahamu yari agituye muri Uri ya Mezopotamiya, Imana yamuhamagariye kujya mu Gihugu cy’ isezerano. Nyuma y’ imyaka myinshi ishize, abasesenguzi bemeje ko iyi mirongo ariyo ifungura intego z’ ibanze ziboneka mu nkuru ndende y’ ubuzima bw’ Aburahamu. Reka turebe ibyo Mose yanditse muri iyo mirongo:
Uwiteka ategeka  Aburahamu ati “Haguruka usige igihugu cyanyu, usige ubwoko bwanyu n’ inzu ya so, ujye mu gihugu nzakwereka. Nzaguhindura ubwoko bukomeye kandi nzaguha umugisha; nzogeza izina ryawe, kandi uzabera amahanga umugisha.Nzaha umugisha abazakwifuriza umugisha, nzavuma uzakuvuma wese; kandi abo mu Isi bose bazahabwa umugisha muri wowe” (Itangiriro 12:1-3).
Iyi mirongo uko ari itatu ifite igisobanuro kandi ishobora guhinwa mu buryo butandukanye. Mu buryo bw’ ikibonezamvuga, ibanza kwerekana ibitangira mu gice kibanza cy’ umurongo wa 1. Hanyuma igakomezanya n’amagambo Imana yabwiye Aburahamu. Akaba agabanyijemo ibice bibiri. Igice cya mbere, mu gice cya kabiri cyo hagati cy’ umurongo wa 1 no mu gice kinini kigize umurongo wa 2 bigize integeko ikurikirwa n’ inshinga eshatu zigenga. Igice cya kabiri cy’ ibyo Imana yabwiye Aburahamu kigaragara mu gice cya nyuma cy’ umurongo wa kabiri n’umurongo wa gatatu. Iki gice cya kabiri gikurikiza ikibonenzamvugo kimwe n’igice cya mbere. Gitangirwa n’integeko ikurikirwa n’inshinga zigenga eshatu.Iyo urebye ibi bice bitatu bigabanyije Itangiriro 12:1-3 ubonamo intego y’ ingirakamaro y’ iyi mirongo. Umva uburyo bworoshye Mose asobanuramo amagambo Imana yabwiye Aburahamu ku murongo wa 1:  

  Uwiteka ategeka Aburahamu (Itangiriro 12:1).
Ubusobanuro bwo muri iki gihe bukosora inshinga kuri uyu murongo yagombye kuba isobanurwa “Uwiteka yari yabwiye “ aho kuba “Uwiteka yabwiye”. Ubu bosobanuro ni ngombwa kuko ukurikije amagambo ya Sitefano mu Byakozwe  n’intumwa  7: 2-4, Aburahamu yariyamaze guhamagarwa n’Imana muri Uri mbere y’uko se, Tera apfa i Harani. Ariko ibyandiswe mu Itangiriro, bigaragaza ko Tera yabanje gupfa mu Itangiriro 11:32 hanyuma tukabona mu Itangiriro 12:1  Imana ihamagara Aburahamu. Ku bw’ iyo mpamvu, Itangiriro 12:1 hagaragaza kugaruka inyuma, uyu murongo ukaba wagombye gusobanurwa “Uwiteka yari yabwiye” uyu murongo wibutsa igihe cy’ imbere yuko Aburahamu yariyagatangira kugira ikintu icyaricyo cyose akorera Imana, igihe cya kera mbere yuko yari yagatangira urugendo rwo mu gihugu cy’isezerano.

Turebye iyi mirongo itangira, tubona amagambo abanza Imana yabwiye Aburahamu.Igice cyambere kigaragaza ishinga iri mu itegeko Itangiriro 12:1 Dusoma mo aya magambo: 

Usige igihugu cyanyu, usige ubwoko bwanyu n’ inzu ya so,ujye mu gihugu nzakwereka. (Itangiriro 12:1).
Nkuko tubibona, uyu murongo utangizwa n’integeko “siga”(cyangwa nkuko NIV ibisubiramo”siga… ujye”). Hari icyo Imana yategetse Aburahamu gukora: Kujya mu gihugu cya Kanani. Iri ni ryo tegeko rya mbere kandi iry’ ibanze Imana yahaye uyu Musekuruza.


Nyuma yitegeko rimusaba kwerekeza mu gihugu cy’ isezerano, igice cya mbere cy’ amagambo Imana yabwiye Aburahamu agabanije mu bice bitatu akagaragazwa n’ inshinga eshatu zigenga mu gice cya mbere cy’ umurongo wa kabiri. Reba na none Itangiriro 12:2: 
Nzakugira ubwoko bukomeye kandi nzaguha umugisha; kandi nzogeza izina ryawe (Itangiriro 12:2).
Aya magambo yibanda ku masezerano Imana yahaye Aburahamu igihe yamuhamagaraga. Icya mbere, Imana imubwira ko izamuhindura ubwoko bukomeye. Icya kabiri, imubwira ko izamuha n’ umugisha w’ ubutunzi. Icya gatatu Imana yabwiye Aburahamu ko izogeza izina rye we n’ urubyaro rwe ikabaha icyubahiro. 

Noneho tugaruke ku gice cya kabiri cy’ amagambo Imana yabwiye Aburahamu. Nubwo abasobanuzi benshi muri iki gihe batabigaragaza, igice cya kabiri cy’ amagambo Imana yabwiye Aburahamu asa naherekeza ay’ igice cya mbere. Atangizwa  n’ integeko iherekejwe n’ inshinga eshatu zigenga. Itangiriro 12:2-3 ibyo dusomamo:
Kandi uzaba umugisha. Nzaha umugisha abazakwifuriza umugisha, nzavuma uzakuvuma wese; kandi amahanga yose azahabwa umugisha muri wowe (Itangiriro 12:2-3).
Inshinga iri mu giheburayo isobanuwe aha ariyo “Uzaba umugisha” imeze nk’ integeko, igasa nkaho ijyana n’indi iri ku murongo wa 1 “siga”. Ariko iyi nshinga ntabwo aha ikora nk’itegeko rimuhata.Ishobora gusobanurwa mu buryo bunyuranye nka: “kandi uzaba umugisha”cyangwa se”kand uzabe umugisha”cyangwa se kandi  “wazaba umugisha”.Ibi birumvikanisha ko hari ihuzwa ry’ ibintu hagati aho.  Birava kuguhabwa umugisha kw’ Aburahamu ubwe (nkuko twabibonye mu gice cya mbere cy’ umurongo wa 2) bikajya kuri Aburahamu aba umuyoboro w’umugisha ku bandi. 

Iyi ntegeko nayo ikurikirwa n’ inshinga eshatu zigenga. Izi nshinga ko ari eshatu zerekana ukuntu Aburahamu azabera abandi umugisha.Ubwa mbere, Imana yaravuze it “nzaha umugisha uzakwifuriza umugisha…ibi bivuze ko, Imana yajyaga kugirira neza abazabana neza n’ Aburahamu bose. Igihe abantu bumvikanye n’ Aburahamu, Imana yabagiriraga neza. Icya kabiri, Imana yamuhaye isezerano igira iti “nzavuma uzakuvuma wese…” bivuga ko, Imana yajyaga kuvuma uzabazasuzugura Aburahamu. Imana yasezeranyije Aburahamu ko izamurinda ibibi igirira nabi abigira abanzi be. Ariko mu buryo bwa gatatu Imana igira iti “Amahanga yose… bazahabwa umugisha ku bwawe”. Udashishoje, ubu buryo bwa gatatu busa nkaho bwaba buvuguruza uburyo bwo kuvuma abanzi b’ Aburahamu, ariko Imana yasezeranyije Aburahamu ko muri buriya buryo butatu bwo guha umugisha inshuti ze no kuvuma abanzi be, Imana izakwiza umugisha ku miryango yose yo mu isi.Rero ikibonezamvugo gifungura Itangiriro 12 kigabanyijemo ibice bitatu:  intangiriro, amagambo avuga uko Imana izaha Aburahamu umugisha n’avuga uburyo Imana izaha umugisha is yose binyuze muri Aburahamu.
          Kumva neza iyi mirongo yo mu Itangirio igice cya 12 ni ingenzi kuko izi nkuru z’ Aburahamu zivugwa mu itangiriro zigaragaza ko amasezerano Imana yahaye Aburahamu yagiye asohora mu buzima bwe. Igihe Mose yandikaga kuri uyu musekuruza,yakoze iyi nkuru ku buryo amagambo Imana yabwiye Aburahamu yakwitabwaho ,igihe yamutegekaga kujya mu gihugu cy’isezerano.
           Tumaze kumva imiterere yaya magambo, dushobora kubona intego z’ ibanze z’ ubuzima bw’ Aburahamu zagutse 12:1-3.
                                            Kwaguka

Tuzabona ko hari intego z’ ibanze enye zigaragara muri iyi mirongo.Tuzatangizanya n’ ubuntu bw’ Imana kuri Aburahamu. Dukomezanye n’ Aburahamu asabwa gukiranukira Imana, imigisha y’ Imana kuri Aburahamu, hanyuma imigisha y’ Imana binyuze muri Aburahamu.
                              Ubuntu bw’Imana
Ingingo ya mbere, igenda igaragara mu buzima bw’ Aburahamu, ubusabane bw’ Imana n’ Aburahamu byaribishingiye ku buntu bwayo.Ubuntu bw’ Imana bugaragara mu buryo busa n’ubwihishe mu magambo atangiza Itangiriro 12:1. Nkuko twabibonye, dusoma aya magambo: 
Uwiteka yariyabwiye Aburahamu (Itangiriro 12:1).
Aya magambo ateye ku buryo bwumvikana, yerekaga Abisiraheli Mose yari ayoboye ko ubumwe bw’Imana na Aburahamu bwatangiye kera mbere yuko Aburahamau agira ikintu icyo aricyo cyose akorera Imana. 
           Uguhamagarwa kw’ Aburahamu kwaje kera atangiye gukura.Yari atarajya i Kanani; yari ataratsinda abanzi; yari ataratangira nogukurikiza iby’amabwiriza yo kumvira Imana; yari atarasabira abakiranutsi b’I Sodomu na Gomora; ubukiranutsi bwe bwaributarageragezwa.Nyamara Imana yise Aburahamu umugaragu wayo uhebuje kuko yabonye gusa ko ari byiza ko imugirira Ubuntu. 
            Birumvikana ko, ubuntu bw’Imana butagaragaye gusa Aburahamu atangira kugendana nayo. Ubuntu bwimana bugaragara mu nkuru zose z’ Aburahamu kuko Imana yagaragarije imbabazi uyu musekuruza mu ntambwe zose z’ ubuzima bwe. Kuko Aburahamu yari umunyabyaha, buri gihe yabaga akeneye imbabazi z’ Imana. Nk’urugero, mu murongo uzwi cyane w’ Itangiriro 15:6 twigamo ko no kwitwa umukiranutsi kw’ Aburahamu byari Ubuntu. Dusomamo aya magambo akurikira:
Aburahamu yizeye Imana, bimuhwanirizwa no gukiranuka (Itangiriro 15:6).
Nkuko intumwa Paulo abivuga mu Abaroma 4:3 no mu Abagaratiya 3: 6 kuba aburahamu abarwa n’Imana nk’umukiranutsi nabyo byerekana igikorwa cy’ubuntu, ntabwo byari igihembo cy’ imirimo myiza. Ni kubwo ubuntu bw’ Imana n’ imbabazi aburahamu yahawe ibyo ndetse n’indi migisha yose y’Imana.


Nk’ abakirisitu tuzi twese akamaro k’ ubuntu bw’ Imana. Tuzi ko Imana yatangije ubumwe bwacu nayo ibinyujije mu buntu kandi tuzi ko ubwo bumwe bwacu nayo ibukomeresha Ubuntu.Twari kuba turihe iyo hataba Ubuntu bw’Imana? Mu  byukuri, niko byari biri no kuri Aburahamu. Icyongeyeho, Ubuntu bw’Imana bwari bukenewe no mu buzima bw’ abisiraheli bo Mose yandikiraga ibyerekeranye n’ Aburahamu.Nabo bari bakeneye imbabazi z’ Imana mu buzima bwabo, umunsi ku munsi. Kubwo iyo mpamvu, Mose yandika inkuru z’ Ubuzima bw’ Aburahamu, yagiraga ngo bajye bazireberaho iby’ubuntu bw’ Imana. 
Kumvira Imana Kw’ Aburahamu

Icyongeye kuri iyi ntego ivuga iby’ubuntu bw’Imana, tubona nanone ko Itanagiriro 12:1-3 hibanda ku byerekeye ibyo gukiranuka kw’ Aburahamu. Imana ntiyatoranyije Aburahamu ngo imugirire Ubuntu gusa, yamweretse imbabazi kugira ngo na we agaragaze kumvira no gukiranuka .Nkuko twabibonye integeko ya mbere yo mu Itangiriro 12:1 hibanda ku kuntu Aburahamu yari afite inshingano zo kubaha Uwiteka ku buryo bw’umwihariko.Umva uko Imana yamutegetse: 
Siga igihugu cyawe, ubwoko bwawe, n’inzu yaso ujye mu gihugu nzakwereka (Itangiriro 12:1).  

Ntabwo biruhije kumva ko iyi mpamagazi y’Imana yasabaga Aburahamu kumvira kudasanzwe.Yasabwaga gusiga gakondo ye n’ umuryango wa se akajya ahantu atari bwakwerekwe.Yego, Imana yeretse Aburahamu Ubuntu, ariko na we yasabwaga kumvira no gukiranukira Imana. 
Ikababaje, usanga aba kristo benshi bagenda batekereza Aburahamu nk’ureberwamo gusa gukurikira no kwizera Imana.Iyi ni intego y’ingenzi mu buzima bw’ Aburahamu ikaba yaribanzweho no mu mirongo myinshi yo mu isezerano rishya. Ntitugomba na rimwe kwirengagiza ko, Imana yategekaga Aburahamu kuyumvira,no kuyikorera akiranuka. Imana yasabye Aburahamu gukiranuka inshuro nyinshi.Yagombaga kumvira Imana muri buri kibazo. 
Ahari urugero rw’ ibihe bikomeye kurusha ibindi Aburahamu yasabwagamo kugaragaza kumvira Imana cyane rugaragara mu Itangiriro 22, igihe Imana yamutegekaga gutamba umuhungu we Isaka kugira ngo yerekana ko akunda Imana cyane kurusha umwana we. Ntibyoroshye kumva itegeko rikomeye gutyo ry’ Imana.
Nubwo Aburahamu yasabwe kumvira muri ibi n’ibindi byinshi, Itangiriro 12:1 hagaragaza inshingano y’ibanze Aburahamu yagize.Imana iramubwira it: 
Jya mu gihugu nzakwereka (Itangiriro 12:1).
Nkuko uyu murongo ubisobanura, Aburahamu yagombaga kujya mu gihugu Imana yari kumwereka.Aburahamu yagombaga gutura mu gihugu cy’ isezerano, iyi ntego igaragara kenshi mu nkuru z’uyu musekuruza.Byari iby’ ingenzi ku mugambi munini w’ Imana wo kujyana Aburahamu n’abakiranutsi bazamukomokaho mu gihugu cy’ isezerano. Kandi iyo twibutse ko izi nkuru za Aburahamu Mose yanzandikiye Abisiraheli ubwe yarabayoboye bajya mugihugu cy’isezerano, ntibitangaje ko ibi yagombaga kubyibandaho.

Nk’abakristo, twumva ko nubwo agakiza ari impano y’ ubuntu bw’ Imana, Imana idutegerezaho inyiturano dukora uko dushoboye kose kugira ngo twubahe amategeko yayo. Mose yumvaga iri hame na we. Twabonye ko Ubuntu bw’ Imana bwayoboye Aburahamu kukumvira .Kubw’iyo mpamvu turaza kubona ko gusabwa kumvira bigenda bigaruka kenshi uko twiga ubuzima bwa Aburahamu. Hari  icyo Mose yari azi ku bisiraheli ba mbere. Bagendaga bibagirwa akamaro ko kumvira Imana.Nubwo Imana yari yaraberetse imbabazi nyinshi ubwo yabakuraga mu Giputa ikanabasigasira mu butayu, ariko bo bateshukaga ku mategeko yayo.Kandi ku bw’iyo mpamvu,imwe mu ntego z’ibanze mu inkuru za Aburahamu,zari ukumvira Imana.Iyi ntego igaruka kenshi kubera ko abisiraheli bambere natwe bityo,dukwiye gushishikarira gukorera Imana tuyumvira. 
    Imigisha ya Aburahamu
Nkuko twabibonye haruguru, Imana yeretse Aburahamu Ubuntu bwinshi, inamusaba kuyubaha yitanze. Intego ya gatatu twabona mu Itangiriro12:1-3 ni imigisha yahawe Aburahamu.Muribuka ko Imana yamubwiye mu Itangiriro 12:2: 

Nzakugira ubwoko bukomeye nzanaguha umugisha; nzogeza izina ryawe (Itangiriro 12:2).
Imana yahaye Aburahamu imigisha y’ubryo butatu.Uburyo bwa mbere, Imana yavuze ko Aburahamu azaba ubwoko bukomeye. Ko azagira urubyaro rutabarika.Abazamukomokaho ko bazaba mu by’ ukuri ubwami; ubwoko bukomeye.Muri icyo gihe Aburahamu n’abo baribarikumwe bari bakiri bake. Kandi  yari ataragira abana bamukomokaho. Nyamara,Imana isezeranya ko umunsi umwe  urubyaro rw’ Aburahamu rwazangana n’ inyenyeri zo ku ijuru.

            Uburyo bwa kabiri, Imana yabwiye Aburahamu ko izamuha umugisha. Uko bigaragara, iyi mvugo yerekana ko Aburahamu n’ abazamukokaho bazahabwa umugisha w’ ubutunzi bwagahebuzo.Aburahamu n’urubyaro rwe bagombaga kuba mu burumbuke n’ ubutunzi. Ntabwo bagombaga kuba inzererezi mu isi, cyangwa ngo bahore baba abimukira.Byari byarasezeranyijwe ko Aburahamu n’urubyaro rwe nibumvira, bazaba mu butunzi bwinshi.

               Uburyo bwa gatatu, Aburahamu yahawe umugisha wo kogezwa izina.Muyandi magambo, Aburahamu agiye mu gihugu cy’isezerano agakorera Imana ayumvira, ubutunzi bwinshi n’urubyaro rwe, byagombaga kumwubahisha we n’urubyaro rwe mu isi yose.Icyubahiro gikomeye cyagombaga kuza kuri Aburahamu n’urubyaro rwe rwumvira. 
 Mu by’ukuri, mu nkuru za Aburahamu, Mose agaragaza ko imigisha isa n’iyi yasutswe kuri Abuarahamu.Aburahamu yagize abahungu; aho yajyaga yagendaga yunguka ubutunzi. Mu gihugu yari atuyemo yabaye umuntu uzwi.Abisiraheli bumvaga izi nkuru, imigisha ya Aburahamu yabazaniraga icyizere cy’imigisha yabo y’ahazaza na bo. Impano y’urubyaro, ubutunzi no kumenyekana byahawe Abuarahamu byasuraga imigisha ikomeye kurushaho Imana yarikuzaha urubyaro rw’ Aburahamu rwumvira. 
           Nk’abakristo, twahawe imigisha myinshi cyane n’Imana ku buryo tudashobora kuyibara yose.Yego, abisiraheli baribakurikiye Mose berekeza mu gihugu cy’ isezerano nabo baribarahawe imigisha itabarika. Bari barakuwe mu bunyage;bari barororotse;bari bararinzwe baranasigasirwa mu rugendo rwabo rwose kand bari bari bagiye no mu gihugu cy’ isezerano, igihugu cy’umugisha w’ahazaza habo. Ariko abisiraheli bari bameze nkatwe, bibagirwaga ibyo Imana yabakoreye byose ndetse n’ibyo yabaga ibabikiye. Niyo mpamvu Mose yandikiye abisiraheli bo mugihe cye ibyerekeye imigisha y’Imana kuri Aburahamu mu rwego rwo kubibutsa imigisha Imana yabahaye mu buzima bwabo kugirango imitima yabo ijye yuzura amashimwe. 
Imigisha inyura muri Aburahamu
Byongeye ku buntu bw’Imana,kumvira kwa Aburahamu,n’imigisha y’Imana kuri Aburahamu,Itangiriro 12:1-3 naho hagaragaza ko imigisha yajyaga kuza ku bandi bantu inyuze muri Aburahamu.Mwibuke ibyo Imana yavuze mu Itangiriro 12:2-3. 
Kandi uzaba umugisha.Nzaha umugisha abazakwifuriza umugisha, nzavuma uzakuvuma wese; kandi amahanga yose azahabwa umugisha binyuze muri wowe (Itangiriro 12:2-3).   

Aya magambo ntasobanura gusa ko Aburahamu yajyaga guhabwa umugisha ahubwo kandi ko n’abantu bo ku isi bose bari guhabwa umugisha binyuze muri we.Imana ntiyahamagariye Aburahamu kujya mu gihugu cy’ isezerano gusa kugira ngo imukungaharizeyo we n’ urubyaro rwe.Yaramuhamagaye kugirango abe umuyoboro w’umugisha ku miryango yose yo mu isi. Ni ngombwa kwibuka ko uyu murongo werekana ko imigisha y’ Aburahamu  iri mu buryo bubiri. Mu Itangiriro12:3 Imana igira iti:

Nzaha umugisha abazakwifuriza umugisha, nzavuma uzakuvuma wese (Itangiriro 12:3).
Dukurikije uyu murongo, Aburahamu ameze nk’ inkota ifite amugi abiri ku nyoko muntu.Kubera ko Aburahamu yari yaratoneshejwe n’ Imana,mu gihe abandi bantu b’amahanga bifurizaga Aburahamu umugisha,aribyo ko,iyo bamwubahaga arinako bubaha Imana yakoreraga, Imana yabahaga umugisha.Ariko iyo abantu b’amahanga bavumaga Aburahamu cyangwa bakamurwanya,bagasuzugura Imana y’ Aburahamu, Imana yarabahanaga. Amahirwe y’ abandi bantu yaterwaga nuko bafata Aburahamu.


Mu gihe cye, Aburahamu yahuye n’abantu batandukanye baserukira ibihugu byabo nk’abafiristiya, abanyakanani, abanyegiputa, umuhungu wabo Loti wari se w’abamowabu n’ abamoni.Uko guhura nabo kwari gufite ubusobanuro kuko kwerekana uburyo Imana yarinze ijambo ryayo ryo guha umugisha no kuvuma abandi bantu bitewe nuko bafataga Aburahamu. Kunagaragaza ko no mu buzima bwe, Aburahamu yari yaratangiye kuba umugisha mu isi.

Kenshi nakenshi usanga byoroshye ku bantu b’ Imana kwibagirwa izi nyigisho z’ingenzi.Abisiraheli bo mu gihe cya Mose bari bameze nk’abakristo benshi muri iki gihe.Twishimira agakiza n’ imigisha by’ Imana, ariko tukibagirwa impamvu iyi migisha yahawe buri umwe muri twe. Buri mugisha wose Imana yahaye abisiraheli ku buyobozi bwa Mose,  na buri mugisha wose yahaye itorero ry’ ubu uba urimo intego ikomeye. Twahawe  imigisha kugira ngo dukwize iyo migisha y’ Imana mu isi yose.Imana yitoranyirije Aburahamu kugirango ayobore amahanga ku migisha y’Imana. Imana yitoranyirije abisiraheli mu gihe cya Mose, kugira ngo bayobore amahanga ku migisha y’ Imana. Kandi  Imana yitoranyirije Itorero muri iki gihe kugira ngo tuyobore amahanga yo mu isi ku migisha y’Imana. Izi ntego zari  iz’ ingirakamaro ku bisirayeli babwiwe inkuru z’ Aburahamu mbere. Ni ingirakamaro no kuri twe  abakurikira Yesu muri iki gihe cyacu. 
UMUSOZO

Muri iri somo twabonye incamake y’ ubuzima bw’ Aburahamu. Twibanze ku miterere y’ iki kice cy’ Itangiro. Kandi twasuzumye intego z’ ibanze, cyangwa se ibi rigize ibyo Mose yagaragaje ku buzima bw’ Aburahamu bwo muri iri somo rishingiye ku byanditswe.

Uko dukomeza imbere muri iri somo, tuzagenda tugaruka ku intego z’ iri somo. Twabonye ko inkuru z’ ubuzima bw’ Aburahamu ziri mu bice bitanu bifitanye isano.Twanabonye ko hari intego enye z’ ibanze mu buzima bwa Aburahamu: Ubuntu bw’ Imana kuri Aburahamu, ukumvira kw’ Aburahamu, imigisha y’ Imana kuri Aburahamu n’ imigisha y’ Imana inyura muri Aburahmu.Izi ntego ntizidufasha gusa kumenya icyo inkuru z’Aburahamu zarizivuze mu gihe cya kera zandikirwa abisiraheli, ahubwo zinadufasha gushyira iki gice cy’ ibyanditswe mu buzima bwacu bw’ uyu munsi.

For videos, study guides and other resources, visit Third Millennium Ministries at thirdmill.org.
ii. 

Ushaka mashusho, imboneza masomo n’ibindi bikoresho, wasura urubuga nkoranya mbaga rwa  Third Millennium Ministries kuri thirdmill.org.

